
Toets 2.3.C

Onderwyser se kopie

Die lees van leesstukke / 60 & 180 sekondes

Krieket in die tuin.
“Kom ons speel krieket,” s&€ Anton vir Ben.

“Ons moet liewers na die parkie toe gaan.
Die tuin is te klein,” antwoord Ben.

“Nee, ons speel hier. Kom nou!” beveel
Anton. Die seuns loop na die tuin.

Ben maak gereed om te boul. Hy hardloop
en boul die bal na Anton. Anton tref die bal
met die kolf. Die bal trek deur die lug.

Dit is 'n goeie hou. Die bal trek hoog deur die
lug. Kra ... aak! Die bal tref die venster!

“Wat nou?” vra Ben. “Ons maak asof ons
van niks weet nie,” sé Anton.

Ben voel nie gelukkig nie. Om stil te bly is
om oneerlik te wees. “Anton, ons moet vir Pa
hiervan vertel.”

Daardie aand stap Anton en Ben na hulle
pa. “Pappa, ons het iets verkeerd gedoen,”
sé Anton. “Ons het ’n venster gebreek terwyl
ons krieket gespeel het.”

Pa kyk na die twee seuns. “Ek is trots dat
julle jul fout erken. ’'n Venster kan vervang
word. Speel liewer krieket in die parkie.”

Krieket in die tuin.
“Kom ons speel krieket,” s&€ Anton vir Ben.

“Ons moet liewers na die parkie toe gaan. Die
tuin is te klein,” antwoord Ben.

“Nee, ons speel hier. Kom nou!” beveel Anton.
Die seuns loop na die tuin.

Ben maak gereed om te boul. Hy hardloop en
boul die bal na Anton. Anton tref die bal met
die kolf. Die bal trek deur die lug.

Dit is 'n goeie hou. Die bal trek hoog deur die
lug. Kra ... aak! Die bal tref die venster!

“Wat nou?” vra Ben. “Ons maak asof ons van
niks weet nie,” sé Anton.

Ben voel nie gelukkig nie. Om stil te bly is
om oneerlik te wees. “Anton, ons moet vir Pa
hiervan vertel.”

Daardie aand stap Anton en Ben na hulle pa.
“Pappa, ons het iets verkeerd gedoen,” sé
Anton. “Ons het ’n venster gebreek terwyl ons
krieket gespeel het.”

Pa kyk na die twee seuns. “Ek is trots dat julle
jul fout erken. ’n Venster kan vervang word.
Speel liewer krieket in die parkie.”

Toets 2.3.D

Onderwyser se kopie
Mondelinge begripsvrae (8)

Vraagtipe: Herroeping van eksplisiete inligting

1. Wie vra vir Ben om krieket te speel?
Antwoord: Anton vra vir Ben om krieket te speel.

Vraagtipe: Herroeping van eksplisiete inligting

2. Hoekom wil Ben in die parkie krieket gaan speel?
Antwoord: Die tuin is te klein. / Daar is meer spasie in die parkie.

Vraagtipe: Herroeping van eksplisiete inligting

3. Wat gebruik Anton om die bal mee te slaan?
Antwoord: Anton gebruik 'n kolf.

Vraagtipe: Herroeping van eksplisiete inligting

4. Wie het die venster getref?
Antwoord: Anton het die venster getref.

Vraagtipe: Eenvoudige afleiding

5. Hoekom dink jy wou Anton stilbly oor die fout wat hulle gemaak het?
Antwoord: Leerder se eie antwoord. Byvoorbeeld:
Anton is bang dat hy sal raas kry.

Vraagtipe: Eenvoudige afleiding

6. Dink jy dat Ben 'n eerlike persoon is?
Antwoord: Leerder se eie antwoord. Byvoorbeeld:
Ek dink dat Ben eerlik is omdat hy wil vertel wat hulle gedoen het.
Ben weet dat jy oneerlik is as jy oor 'n fout stilbly.

Vraagtipe: Interpreteer en integreer

7. Dink jy Pa sal die twee seuns straf vir hulle fout? Hoekom sé jy so?
Antwoord: Leerder se eie antwoord. Voorbeeld:
Nee, omdat hy trots is daarop dat hulle hul fout erken het.
Ja, omdat hulle nie in die tuin moes kolf nie. Dit was 'n fout.

Vraagtipe: Ondersoek en evalueer

4. Dink jy dat Anton 'n les oor eerlikheid geleer het?
Antwoord: Leerder se eie antwoord. Byvoorbeeld:
Ja, omdat hy die een is om vir sy pa te vertel.
Nee, hy het net vertel omdat Ben dit van hom verwag het.

